
Kundalini Stotram 2 Kandavasini Stotram

குண்ட³லிநீஸ்தோத்ரம் 2 கந்த³வாஸிநீஸ்தோத்ரம்

ஶ்ரீஆநந்த³பை⁴ரவீ உவாச
அத² காந்த ப்ரவக்ஷ்யாமி ஶ‍்ரு’ணுஷ்வ மம தத்த்வத: ।
ஶக்தி:குண்ட³லிநீ தே³வீ ஸர்வபே⁴த³நபே⁴தி³நீ ॥ 32-1॥
கலிகல்மஷஹந்த்ரீ ச ஜக³தாம் மோக்ஷதா³யிநீ ।
தஸ்யா:ஸ்தோத்ரம் ததா² த்⁴யாநம் ந்யாஸம் மந்த்ரம் ஶ‍்ரு’ணு ப்ரபோ⁴ ॥ 32-2॥
யஸ்ய விஜ்ஞாநமாத்ரேண மூலபத்³மே மநோலய: ।
சைதந்யாநந்த³நிரதோ ப⁴வேத் குண்ட³லிஸங்க³மாத் ॥ 32-3॥
ஆகாஶகா³மிநீம் ஸித்³தி⁴ம் த³தா³தி குண்ட³லீ ப்⁴ரு’ஶம் ।
அம்ரு’தாநந்த³ரூபாப்⁴யாம் கரோஷி பாலநம் ந்ரு’ணாம் ॥ 32-4॥
குண்ட³லிநீ-த்⁴யாநம் ।
ஶ்வாஸோச்ச்²வாஸகலாப்⁴யாம் ச ஶரீரம் த்ரிகு³ணாத்மகம் ।
பஞ்சபூ⁴தாவ்ரு’தா நித்யம் பஞ்சாநிலா ப⁴வேத்³ த்⁴ருவம் ॥ 32-5॥
கோடிஸூர்யப்ரதீகாஶாம் நிராலம்பா³ம் விபா⁴வயேத் ।
ஸர்வஸ்தி²தாம் ஜ்ஞாநரூபாம் ஶ்வாஸோச்ச்²வாஸநிவாஸிநீம் ॥ 32-6॥
ஸ்வயம்பூ⁴குஸுமோத்பந்நாம் த்⁴யாநஜ்ஞாநப்ரகாஶிநீம் ।
மோக்ஷதா³ம் ஶக்திதா³ம் நித்யாம் நித்யஜ்ஞாநஸ்வரூபிணீம் ॥ 32-7॥
லோலாம் லீலாத⁴ராம் ஸர்வாம் ஶுத்³த⁴ஜ்ஞாநப்ரகாஶிநீம் ।
கோடிகாலாநலஸமாம் வித்³யுத்கோடிமஹௌஜஸாம் ॥ 32-8॥
தேஜஸா வ்யாப்தகிரணாம் மூலாதூ³ர்த்⁴வப்ரகாஶிநீம் ।
அஷ்டலோகப்ரகாஶாட்⁴யாம் பு²ல்லேந்தீ³வரலோசநாம் ॥ 32-9॥
ஸர்வமுகீ²ம் ஸர்வஹஸ்தாம் ஸர்வபாதா³ம்பு³ஜஸ்தி²தாம் ।
மூலாதி³ப்³ரஹ்மரந்த்⁴ராந்தஸ்தா²நலோகப்ரகாஶிநீம் ॥ 32-10॥
த்ரிபா⁴ஷாம் ஸர்வப⁴க்ஷாம் ச ஶ்வாஸநிர்க³மபாலிநீம் ।

லலிதாம் ஸுந்த³ரீம் நீலாம் குண்ட³லீம் குண்ட³லாக்ரு’திம் ॥ 32-11॥
அபூ⁴மண்ட³லபா³ஹ்யஸ்தா²ம் பா³ஹ்யஜ்ஞாநப்ரகாஶிநீம் ।
நாகி³நீம் நாக³பூ⁴ஷாட்⁴யாம் ப⁴யாநககலேவராம் ॥ 32-12॥
யோகி³ஜ்ஞேயாம் ஶுத்³த⁴ரூபாம் விரலாமூர்த்⁴வகா³மிநீம் ।
ஏவம் த்⁴யாத்வா மூலபத்³மே குண்ட³லீம் பரதே³வதாம் ॥ 32-13॥
பா⁴வஸித்³தி⁴ர்ப⁴வேத் க்ஷிப்ரம் குண்ட³லீபா⁴வநாதி³ஹ ।
ததோ மாநஸஜாபம் ஹி மாநஸம் ஹோமதர்பணம் ॥ 32-14॥
அபி⁴ஷேகம் முதா³ க்ரு’த்வா ப்ராத: காலே புந: புந:
ப்ராணாயாமம் தத: க்ரு’த்வா ஸ்தோத்ரம் ச கவசம் படே²த் ॥ 32-15॥
ஏதத்ஸ்தோத்ரஸ்ய பாடே²ந ஸ்வயம் ஸித்³தா⁴ந்தவித்³ப⁴வேத் ।
குண்ட³லீ ஸுக்ரு’பா தஸ்ய மாஸாத்³ப⁴வதி நிஶ்சிதம் ॥ 32-16॥
நித்³ராதோ³ஷாதி³க்ம் த்யக்த்வா ப்ரகாஶ்யாஹம் ஶரீரகே ।
அஹம் தா³த்ரீ ஸுயோகா³நாமதி⁴பாஹம் ஜக³த்த்ரயே ॥ 32-17॥
அஹம் கர்ம அஹம் த⁴ர்ம:அஹம் தே³வீ ச குண்ட³லீ ।
யோ ஜாநாதி மஹாவீர குண்ட³லீரூபஸேவநாத் ॥ 32-18॥
இதி தம் பாத்ரகம் கர்துமவதீர்ணாஸ்மி ஸர்வதா³ ।
அத ஏவ பரம் மந்த்ரம் குண்ட³லிந்யா:ஸ்தவம் ஶுப⁴ம் ॥ 32-19॥
ப்ரபடே²த் ஸர்வதா³ தே³ஹே யதி³ வஶ்யா ந குண்ட³லீ ।
தாவத் காலம் ஜபம் குர்யாத்³ யாவத் ஸித்³தி⁴ர்ந ஜாயதே ॥ 32-20॥
குண்ட³லிநீஸ்தோத்ரம் –

ஆதா⁴ரே பரதே³வதா ப⁴வநதாதோ⁴குண்ட³லீ தே³வதா ।
தே³வாநாமதி⁴தே³வதா த்ரிஜக³தாமாநந்த³புஞ்ஜஸ்தி²தா ॥ 32-21॥
மூலாதா⁴ரநிவாஸிநீ த்ரிரமணீ யா ஜ்ஞாநிநீ மாலிநீ ।
ஸா மே மாத்ரு’மநுஸ்தி²தா குலபதா²நந்தை³கபீ³ஜாநநா ॥ 32-22॥
ஸர்வாங்க³ஸ்தி²திகாரிணீ ஸுரக³ணாநந்தை³கசிந்ஹா ஶிவா ।
வீரேந்த்³ரா நவகாமிநீ வசநதா³ஶ்ரீமாநதா³ ஜ்ஞாநதா³ ॥ 32-23॥
ஸாநந்தா³ க⁴நநந்தி³நீ க⁴நக³ணா சி²ந்நா ப⁴வா யோகி³நீ ।
தீ⁴ரா தை⁴ர்யவதீ ஸமாப்தவிஷயா ஶ்ரீமங்க³ளீ குண்ட³லீ ॥ 32-24॥

ஸர்வாகாரநிவாஸிநீ ஜயத⁴ராதா⁴ராத⁴ரஸ்தா²க³யா ।
கீ³தா கோ³த⁴நவர்த்³தி⁴நீ கு³ருமயீ ஜ்ஞாநப்ரியா கோ³த⁴நா ॥ 32-25॥
கா³ர்ஹாக்³நிஸ்தி²தி சந்த்³ரிகா ஸுலதிகா ஜாட்³யாபஹா ராக³தா³ ।
தா³ரா கோ³த⁴நகாரிணீ ம்ரு’க³மநா ப்³ரஹ்மாண்ட³மார்கோ³ஜ்ஜ்வலா ॥ 32-26॥
மாதா மாநஸகோ³சரா ஹரிசரா ஸிம்ஹாஸநகாரணா ।
யாமா தா³ஸக³ணேஶ்வரீ கு³ணவதீ சா²யாபத²ஸ்தா²யிநீ ॥ 32-27॥
நித்³ரா க்ஷுப்³த⁴ஜநபிரயா வரத்ரு’ஷா பா⁴ஷாவிஶேஷஸ்தி²தா ।
ஸ்தி²த்யந்தப்ரலயாபஹா நரஶிரோமாலாத⁴ரா குண்ட³லீ ॥ 32-28॥
கா³ங்கே³ஶீ யமுநேஶ்வரீ கு³ருதரீ கோ³தா³வரீ பா⁴ஸ்கரீ ।
ப⁴க்தார்திக்ஷயகாரிணீ ஸமஶிவம் யத்³யேகபா⁴வாந்விதா ॥ 32-29॥
த்வம் ஶீக்⁴ரம் குரு கௌலிகே மம ஶிரோரந்த்⁴ரம் தத³ப்³ஜம் முதா³ ।
தத்பத்ரஸ்தி²ததை³வதம் குலவதீ மாத்ரு’ஸ்த²லம் பாஹிகம் ॥ 32-30॥
பா⁴லோர்த்³த்⁴வே த⁴வளா கலாரஸகலா காலாக்³நிஜாலோஜ்ஜ்வலா ।
பே²ருப்ராணநிகேதநே கு³ருதரா கு³ர்வ்வீ ஸுகு³ர்வ்வீ ஸுரா ॥ 32-31॥
ஹாலோல்லாஸஸமோத³யா யதிநயா மாயா ஜக³த்தாரிணீ ।
நித்³ராமைது²நநாஶிநீ மம ஹரா மோஹாபஹா பாதுகம் ॥ 32-32॥
பா⁴லம் நீலதநுஸ்தி²தா மதிமதாமர்த²ப்ரியா மைதி²லீ ।
பா⁴லாநந்த³கரா மஹாப்ரியஜநா பத்³மாநநா கோமலா ॥ 32-33॥
நாநாரங்க³ஸுபீட²தே³ஶவஸநா ஸித்³தா⁴ஸநா கோ⁴ஷணா ।
த்ராணஸ்தா²வரரூபிணீ கலிஹநீ ஶ்ரீகுண்ட³லீ பாதுகம் ॥ 32-34॥
ப்⁴ரூமத்⁴யம் ப³க³லாமுகீ² ஶஶிமுகீ² வித்³யாமுகீ²ஸம்முகீ² ।
நாகா³க்²யா நக³வாஹிநீ மஹிஷஹா பஞ்சாநநஸ்தா²யிநீ ॥ 32-35॥
பாராவார விஹாரஹேதுஸப²ரீ ஸேதுப்ரகாரா பரா ।
காஶீவாஸிநமீஶ்வரம் ப்ரதிதி³நம் ஶ்ரீகுண்ட³லீ பாதுகம் ॥ 32-36॥
யா குண்டோ³த்³ப⁴வஸாரபாநநிரதா மோஹாதி³தோ³ஷாபஹா ।
ஸா நேத்ரத்ரயமம்பி³கா ஸுவலிகா ஶ்ரீகாலிகா கௌலிகா ॥ 32-37॥
காகஸ்தா² த்³விகசஞ்சுபாரணகரீ ஸம்ஜ்ஞாகரீ ஸுந்த³ரீ ।

மே பாது ப்ரியயா தயா விஶத³யா ஸச்சா²யயா சா²தி³தா ॥ 32-38॥
ஶ்ரீகுண்டே³ ரணசண்டி³கா ஸுரதிகா கங்காலிகா பா³லிகா ।
ஸாகாஶா பரிவர்ஜிதா ஸுக³திகா ஜ்ஞாநோர்மிகா சோத்ஸுகா ॥ 32-39॥
ஸௌகாஸூக்ஷ்மஸுக²ப்ரியா கு³ணநிகா தீ³க்ஷா ச ஸூக்ஷ்மாக்²யகா ।
மாமந்த்³யம் மம கந்த³வாஸிநி ஶிவே ஸந்த்ராஹி ஸந்த்ராஹிகம் ॥ 32-40॥
ஏதத்ஸ்தோத்ரம் படி²த்வா த்ரிபு⁴வநபவநம் பாவநம் லௌகிகாநாம் ।
ராஜா ஸ்யாத் கில்பி³ஷாக்³நி: க்ரதுபதிரிஹ ய: க்ஷேமத³ம் யோகி³நாம் வா ॥ 32-41॥
ஸர்வேஶ:ஸர்வகர்தா ப⁴வதி நிஜக்³ரு’ஹே யோக³யோகா³ங்க³வக்தா ।
ஶாக்த:ஶைவ:ஸ ஏக: பரமபுருஷகோ³ நிர்மலாத்மா மஹாத்மா ॥ 32-42॥
ப்ரணவேந புடிதம் க்ரு’த்வா ய:ஸ்தௌதி நியத: ஶுசி: ।
ஸ ப⁴வேத் குண்ட³லீபுத்ரோ பூ⁴தலே நாத்ர ஸம்ஶய: ॥ 32-43॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே மூலசக்ரஸாரஸங்கேதே
பை⁴ரவபை⁴ரவீஸம்வாதே³ கந்த³வாஸிநீஸ்தோத்ரம் நாம த்³வாத்ரிம்ஶ: படல: ॥ 32॥

The numbers correspond to paTala and verse numbers from

Rudrayamala uttaratantra.

